18/Janeiru/2018 Komunikadu Imprensa
Ba informasaun liu tan, Kontaktu:

Rosario Maia, Espesialista Media

Embaixada EUA, Dili, Timor-Leste

Tel: +670 332 4684, 77908209

Embaixador Dezignadu EUA nian Kathleen M. Fitzpatrick to’o ona iha Dili

Dili — Kathleen M. Fitzpatrick to’o iha Dili, Kuarta Feira loron 17 fulan Janeiru 2018 atu
halao kna’ar hanesan Embaixadora EUA ba Republika Demokratika Timor-Leste. Isilio
Coelho, Diretor Geral ba Asuntu Bilateral Ministeriu Negosiu Estranjeiru no
Kooperasaun hamutuk ho Adjuntu Xefe Misaun EUA Daniel Bischof mak hasoru
Embaixador Dezignadu Fitzpatrick ho nia laen Richard Figueroa iha Aeroporto
Internasional Prezidente Nicolau Lobato.

Embaixador Dezignadu Fitzpatrick entrega ona kopia karta kredensial ba Vice MNEC
Adajiza Magno no hetan mo’os informasaun protokolar husi ofisial MNEC nian iha loron
18 Janeiru ne’e. lha 19 Janeiru, Fitzpatrick sei aprezenta ninia karta kredensial ba
Prezidente Francisco Guterres L1-Olo iha Palasiu Prezidente no sei asumi plenamente
ninia kna’ar hanesan Xefe Misaun EUA nian iha Timor-Leste.

Antes mai Timor-Leste, Embaixador Dezignadu Fitzpatrick servisu hanesan Principal
Deputy Assistant Secretary iha Departementu Intelijensia no Peskiza (INR) Ministériu
Negosiu Estranjeiru EUA nian. Antes servisu iha INR, nia mo’os servisu hanesan Xefe
Gabinete ba Under Secretary ba Siguransa Sivil, Demokrasia no Direitus Umanus inklui
Adjuntu Asistente Sekretariu iha Departementu Demokrasia, Direitus Umanus no
Traballu ne’ebé nia haree liu asuntu sira konaba direitus umanus, demokrasia no asuntu
konaba liberdade relijioza internasional itha Mediu Oriente, Amerika Latina no Azia
Leste.

Atu hatene informasaun liu tan konaba Embaixador Dezignadu Fitzpatrick, bele hare iha
portal Embaixada EUA nian website, pajina Facebook, no Twitter.

